
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒԼԻՍԻ 26- Ի N1052- Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ 

  Ղեկավարվելով «Իրավական ակտերի մասին» Հայաստանի Հանրապետության օրենքի 70- րդ հոդվածի 5- րդ մասի պահանջներով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի հուլիսի 26- ի «Երևանի Եզնիկ Կողբացու փողոցի N36 հասցեում «Գրքի աշխարհ» բազմա​ֆունկցիոնալ հա​մալիրի կառուցման ներդրումային ծրագրի մասին» N 1052- Ա որոշման 1- ին կետի «դպրոցի` Եզնիկ Կողբացու և Պուշկինի փողոցների անկյունային մասնաշենքի վրա` 288 քառ. մետր մակերեսով վերնահարկ` որպես համերգային դահլիճ» բառերը փոխարինել «իրականացնել դպրոցի շենքի կապիտալ հիմ​նա​նորոգման աշխատանքներ»  բառերով:
2. Հայաստանի Հանրապետության մշակույթի նախարարին` սույն որոշումն ուժի մեջ մտնելուց հետո` երկամսյա ժամկետում կա​տա​րել համապատասխան փոփոխություններ Հայաստանի Հան​րապե​տու​թյան կառավարության 2012 թվականի հուլիսի 26- ի N 1052- Ա որոշման 3- րդ կետի 1- ին և 3- րդ են​թա​կետերի համաձայն կնքված պայմանագրերում:
                     ՀՀ մշակույթի նախարար                          Հ. Պողոսյան
	Հիմնավորում
Հայաստանի Հանրապետության կառավարության 2012 թվականի հուլիսի 26-ի N 1052-Ա որոշման մեջ փոփոխություն կատարելու մասին ՀՀ կառավարության որոշման նախագծի 

	1.
	Անհրաժեշտությունը

	
	         Սույն իրավական ակտում փոփոխություն կատարելու անհրաժեշ​տու​​թյունը պայմանա​վոր​ված է Հայաստանի Հանրապետության մշակույթի նախարարու​թյան ենթակայության Երևանի Պ. Չայկովսկու անվան միջնակարգ մասնագիտական երա​ժշտա​կան դպրոցի շենքի համար առավել կարևոր` հիմնանորոգման աշխատանքների հրա​տա​պությամբ:

	2.
	Ընթացիկ իրավիճակը և խնդիրները

	
	        Հաշվի առնելով այն հան​գա​ման​քը, որ Երևանի Պ. Չայ​կովսկու անվան միջնակարգ մասնագիտական երա​ժշտա​կան դպրոց պետական ոչ առևտրային կազմակերպությունը 2014 թ. մարտի 5-ի N 20 գրությամբ դիմել է Հայաստանի Հանրապետության մշակույթի նախարարությանը` «Սոխոսենթր» ՍՊԸ-ի և Հայաստանի Հանրապետության մշակույթի նախարարության միջև 2012 թվականի դեկտեմբերի 3-ին կնքված պայմանագրով ամրագրված 288 քառ. մետր վերնահարկ կառուցելու փոխարեն դպրոցի համար առավել անհրաժեշտ հիմնանորոգման աշխատանքներ (սպորտդահլիճի հիմնանորոգում` հատակի և պատերի ամրացում, հանդերձարանների վերանորոգում, լոգասենյակի համալրում ցնցուղ​նե​րով, տարրական դասարանների համար հատվածի տարանջատում, դպրո​ցի տանիքի վերանորոգում, բակի կողմից շենքի պատուհանների փոխարինում եվրոպական արտադրու​թյան պատուհաններով, հար​վածային գործիքների դասարանների վերանո​րոգում` դասարանների առանձ​նացումներով և 4-րդ հարկի երկու դահլիճների վերանորո​գում) իրականացնելու խնդրանքով: Հայաստանի Հանրապետության կառավարության 2012 թվականի հուլիսի 26-ի N 1052-Ա որոշման համաձայն` ընկերության կողմից պետք է իրականացվեր 102 մլն դրամի աշխատանքներ: «Սոխոսենթր» ՍՊԸ-ն ծրագրի ընդհանուր գումարից իրականացրել է 19523.0 հազ. դրամի աշխատանքներ, այդ թվում կառուցել է դպրոցի նոր կաթսայատուն: Միաժամանակ ընկերությունն իր պատրաստակամությունն է հայտնել դպրո​ցի վերնահարկում համերգային դահլի​ճ կառուցելու փոխարեն ծրագրի մնացած 82477.0 հազ. դրամն ուղղել դպրոցի շենքի կապիտալ հիմնանորոգման աշխատանքների իրակա​նաց​մանը:

	3.
	Տվյալ բնագավառում իրականացվող քաղաքականությունը 

	
	Դպրոցի շենքային պայմանների համապատասխանեցում արդի պայմաններին:

	4.
	Կարգավորման նպատակը և բնույթը 

	
	Իրավական ակտով կլուծվի դպրոցի շենքային պայմանների բարելավման խնդիրը: 

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ մշակույթի նախարարության կողմից:

	6.
	Ակնկալվող արդյունքը

	
	Դպրոցի շենքային պայմանների բարելավումը կնպաստի դպրոցի կողմից նոր ծրագրերի իրականացմանը:

	7.
	 Այլ Տեղեկություններ

	
	----------------------


	2. Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	
	Սույն որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների մասով փոփոխություններ չի առաջացնում:


	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Սույն որոշման նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------

	       4. Տեղեկանք հասարակության մասնակցության մասին

	1.
	 Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը Հայաստանի Հանրա​պետության կառավարության նիստի քննարկմանը ներկայացնելը, տեղադրվում է Հայաստանի Հանրապետության կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և/կամ քննարկումներին

	
	  -----------


                    ՀՀ մշակույթի նախարար                          Հ. Պողոսյան


















